
Rheoliadau drafft a osodwyd gerbron Senedd Cymru o 
dan adran 143(3) a (4)(e)(ii) o Ddeddf Addysg 
Drydyddol ac Ymchwil (Cymru) 2022, i’w cymeradwyo 
drwy benderfyniad gan Senedd Cymru. 

O F F E R Y N N A U  S T A T U D O L  
C Y M R U  D R A F F T  

2024 Rhif (Cy. ) 

ADDYSG, CYMRU 

Rheoliadau Deddf Addysg 
Drydyddol ac Ymchwil (Cymru) 
2022 (Diwygiadau Canlyniadol) 

2024 

NODYN ESBONIADOL 

(Nid yw’r nodyn hwn yn rhan o’r Rheoliadau) 

Mae’r Rheoliadau hyn wedi eu gwneud o dan adran 
146 o Ddeddf Addysg Drydyddol ac Ymchwil (Cymru) 
2022 (“Deddf 2022”) sy’n galluogi Gweinidogion 
Cymru i wneud darpariaeth at ddibenion unrhyw 
ddarpariaeth yn Neddf 2022, o ganlyniad i unrhyw 
ddarpariaeth ynddi, neu er mwyn rhoi effaith lawn i 
unrhyw ddarpariaeth ynddi. 

Mae Deddf 2022 yn sefydlu’r Comisiwn Addysg 
Drydyddol ac Ymchwil, yn diddymu Cyngor Cyllido 
Addysg Uwch Cymru, ac yn gwneud darpariaeth mewn 
perthynas â rheoleiddio a chyllido addysg drydyddol ac 
ymchwil yng Nghymru. 

Mae’r Rheoliadau hyn yn gwneud diwygiadau 
canlyniadol i ddeddfwriaeth sylfaenol ac is-
ddeddfwriaeth er mwyn adlewyrchu’r darpariaethau yn 
Neddf 2022. 

Ystyriwyd Cod Ymarfer Gweinidogion Cymru ar 
gynnal Asesiadau Effaith Rheoleiddiol mewn perthynas 
â’r Rheoliadau hyn. O ganlyniad, ystyriwyd nad oedd 
yn angenrheidiol cynnal asesiad effaith rheoleiddiol o’r 
costau a’r manteision sy’n debygol o ddeillio o 
gydymffurfio â’r Rheoliadau hyn. 

2024 

Gwnaed *** 

Yn dod i rym 1 Awst 2024 

Mae Gweinidogion Cymru yn gwneud y Rheoliadau 
hyn drwy arfer y pwerau a roddir iddynt gan adran 146 
o Ddeddf Addysg Drydyddol ac Ymchwil (Cymru) 
2022(1). 

Yn unol ag adran 143(3) a (4)(e)(ii) o Ddeddf Addysg 
Drydyddol ac Ymchwil (Cymru) 2022, gosodwyd drafft 
o’r offeryn hwn gerbron Senedd Cymru ac fe’i 
cymeradwywyd ganddi drwy benderfyniad(2). 

Enwi a dod i rym 

1.—(1) Enw’r Rheoliadau hyn yw Rheoliadau Deddf 
Addysg Drydyddol ac Ymchwil (Cymru) 2022 
(Diwygiadau Canlyniadol) 2024. 

(2) Daw’r Rheoliadau hyn i rym ar 1 Awst 2024. 

Deddf Diwygio Addysg 1988 

2.—(1) Mae Deddf Diwygio Addysg 1988(3) wedi ei 
diwygio fel a ganlyn. 

 
(1) 2022 dsc 1. 
(2) Gweler hefyd adran 40 o Ddeddf Deddfwriaeth (Cymru) 2019 

(dccc 4) am ddarpariaeth ynghylch y weithdrefn sy’n gymwys 
i’r offeryn hwn. 

(3) 1988 p. 40. Diwygiwyd adran 198(6) gan Ddeddf Safonau a 
Fframwaith Ysgolion 1998 (p. 31), Atodlen 29, paragraff 2(3), 
yn ddarostyngedig i ddarpariaeth drosiannol yn O.S. 
1999/120, erthygl 4. 

(2) Yn adran 198 (trosglwyddiadau o dan Rannau 1 a 
2), yn is-adran (6), yn lle “that Council” rhodder “the 
Commission for Tertiary Education and Research”(1). 

Deddf yr Iaith Gymraeg 1993 

3.—(1) Mae Deddf yr Iaith Gymraeg 1993(2) wedi ei 
diwygio fel a ganlyn. 

(2) Yn adran 6 (ystyr “corff cyhoeddus”), yn is-adran 
(1), hepgorer paragraff (k). 

Deddf Addysg 1994 

4.—(1) Mae Deddf Addysg 1994(3) wedi ei diwygio 
fel a ganlyn. 

(2) Yn adran 18C (arolygu hyfforddiant athrawon yng 
Nghymru), yn is-adran (8), yn lle “a funding agency” 
rhodder “the Commission for Tertiary Education and 
Research”. 

Deddf Llywodraeth Cymru 1998 

5.—(1) Mae Deddf Llywodraeth Cymru 1998(4) 
wedi ei diwygio fel a ganlyn. 

(2) Yn adran 28 (diwygio cyrff cyhoeddus Cymreig 
eraill)— 

(a) yn is-adran (1)(a), hepgorer “or III”; 
(b) yn is-adran (5)(b), hepgorer “or III”. 

Rheoliadau Addysg (Ffioedd a Dyfarniadau) 
(Cymru) 2007 

6.—(1) Mae Rheoliadau Addysg (Ffioedd a 
Dyfarniadau) (Cymru) 2007(5) wedi eu diwygio fel a 
ganlyn. 

(2) Yn rheoliad 2 (dehongli), ym mharagraff (1), 
hepgorer y diffiniadau o “CCAUC”, “darparwr 
hyfforddiant” a “Deddf 2005”. 

(3) Yn rheoliad 4 (codi ffioedd), hepgorer paragraff 
(3)(c). 

 
(1) Sefydlwyd y Comisiwn Addysg Drydyddol ac Ymchwil gan 

adran 1 o Ddeddf Addysg Drydyddol ac Ymchwil (Cymru) 
2022. 

(2) 1993 p. 38. Diddymir adran 6 gan Fesur y Gymraeg (Cymru) 
2011 (mccc 1), adran 145(2)(a) (nad yw eto mewn grym). Mae 
offerynnau diwygio eraill ond nid yw’r un ohonynt yn 
berthnasol i’r Rheoliadau hyn. 

(3) 1994 p. 30. Mewnosodwyd adran 18C gan Ddeddf Addysg 
2005 (p. 18), Atodlen 14, paragraff 13, ac fe’i diwygiwyd gan 
Ddeddf Addysg 2011, Atodlen 5, paragraff 9, a chan Ddeddf 
Addysg Drydyddol ac Ymchwil (Cymru) 2022 (dsc 1), 
Atodlen 4, paragraff 7(3). 

(4) 1998 p. 38. Diwygiwyd adran 28 gan Ddeddf Llywodraeth 
Cymru 2006 (p. 32), Atodlen 10, paragraff 42(2) i (4). 

(5) O.S. 2007/2310 (Cy. 181), a ddiwygiwyd gan O.S. 2021/481 
(Cy. 148); mae offerynnau diwygio eraill ond nid yw’r un 
ohonynt yn berthnasol i’r Rheoliadau hyn. 

(4) Hepgorer rheoliad 6 (taliadau gan CCAUC i 
ddarparwyr hyfforddiant). 

Rheoliadau Addysg (Cymorth i Fyfyrwyr) 2011 

7.—(1) Mae Rheoliadau Addysg (Cymorth i 
Fyfyrwyr) 2011(1) wedi eu diwygio fel a ganlyn. 

(2) Yn rheoliad 2 (dehongli: cyffredinol), ym 
mharagraff (1), ym mharagraff (b) o’r diffiniad o 
“authority-funded”, ar ôl “Higher Education Funding 
Council for Wales” mewnosoder “before 1st August 
2024 or the Commission for Tertiary Education and 
Research on or after 1st August 2024”. 

Rheoliadau Diddymu Corfforaethau Addysg 
Bellach (Cyhoeddi Cynigion a Chyrff Rhagnodedig) 
(Cymru) 2014 

8.—(1) Mae Rheoliadau Diddymu Corfforaethau 
Addysg Bellach (Cyhoeddi Cynigion a Chyrff 
Rhagnodedig) (Cymru) 2014(2) wedi eu diwygio fel a 
ganlyn. 

(2) Yn rheoliad 4(1)(h), yn lle “Cyngor Cyllido 
Addysg Uwch Cymru” rhodder “Y Comisiwn Addysg 
Drydyddol ac Ymchwil”. 

(3) Ym mharagraff 5 o Atodlen 2, yn lle “Gyngor 
Cyllido Addysg Uwch Cymru” rhodder “y Comisiwn 
Addysg Drydyddol ac Ymchwil”. 

Rheoliadau Addysg Uwch (Cyrsiau Cymhwysol, 
Personau Cymhwysol a Darpariaeth Atodol) 
(Cymru) 2015 

9.—(1) Mae Rheoliadau Addysg Uwch (Cyrsiau 
Cymhwysol, Personau Cymhwysol a Darpariaeth 
Atodol) (Cymru) 2015(3) wedi eu diwygio fel a ganlyn. 

(2) Hepgorer rheoliad 6. 

 
(1) O.S. 2011/1986, a ddiwygiwyd gan O.S. 2013/1728 ac O.S. 

2019/142; mae offerynnau diwygio eraill ond nid yw’r un 
ohonynt yn berthnasol i’r Rheoliadau hyn. 

(2) O.S. 2014/2126 (Cy. 209). 
(3) O.S. 2015/1484 (Cy. 163); mae offerynnau diwygio ond nid 

yw’r un ohonynt yn berthnasol i’r Rheoliadau hyn. 

Rheoliadau Addysg (Gwybodaeth am Fyfyrwyr) 
(Lloegr) 2015 

10.—(1) Mae Rheoliadau Addysg (Gwybodaeth am 
Fyfyrwyr) (Lloegr) 2015(1) wedi eu diwygio fel a 
ganlyn. 

(2) Ym mharagraff 1(5) o Atodlen 2, yn lle “the 
Higher Education Funding Council for Wales” rhodder 
“the Commission for Tertiary Education and Research”. 

Rheoliadau Addysg (Benthyciadau at Radd Feistr 
Ôl-raddedig) 2016 

11.—(1) Mae Rheoliadau Addysg (Benthyciadau at 
Radd Feistr Ôl-raddedig) 2016(2) wedi eu diwygio fel 
a ganlyn. 

(2) Yn rheoliad 2 (dehongli), ym mharagraff (1), ym 
mharagraff (b) o’r diffiniad o “authority-funded”, ar ôl 
“Higher Education Funding Council for Wales” 
mewnosoder “before 1st August 2024 or the 
Commission for Tertiary Education and Research on or 
after 1st August 2024”. 
 
Enw 
Ysgrifennydd y Cabinet dros Addysg, un o 
Weinidogion Cymru 
Dyddiad 

 
(1) O.S. 2015/1567; mae offerynnau diwygio ond nid yw’r un 

ohonynt yn berthnasol i’r Rheoliadau hyn.  
(2) O.S. 2016/606, a ddiwygiwyd gan O.S. 2019/142; mae 

offerynnau diwygio eraill ond nid yw’r un ohonynt yn 
berthnasol i’r Rheoliadau hyn. 


